
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ:  3-14-09   ᐱᒐᓱᐊᕐᑐᖅ:  ᕌᔅ ᑖᓪᒪᓐ 
 
ᑕᐃᔭᐅᓂᖓ:  ᒥᑦᑎᒪᑕᓕᒃᒥ ᐃᖃᓗᒃᐱᓐᓂᒃ ᕿᓂᕐᓗᓂ ᐃᖃᓗᓐᓂᐊᕐᓂᕐᒧᑦ ᖃᐅᔨᓴᕐᓂᖅ:  ᓯᕗᓪᓖᑦ 
ᐊᑕᐅᓯᕐᓃᖔᕐᑐᑦ ᖃᓄᐃᓕᖓᒻᒪᖔᑕ ᐊᒻᒪᓗ ᐊᖑᔭᑦ ᖃᓄᐃᑦᑑᒻᒪᖔᑕ ᖃᐅᔨᓴᕐᓂᖅ 
     
ᑮᓇᐅᔭᑦ ᑐᑦᓯᕋᕐᑕᑦ:  ᓯᕗᕐᖓᒍᑦ ᖃᐅᔨᓴᕐᓂᐅᑉ ᑮᓇᐅᔭᑦ - $10,000 ᒫᓂ 2014-2015 
 
ᑐᒡᕙᓯᓐᓂᖓ:  15/19   ᓈᓴᐅᑎᓄᑦ ᐊᒡᒍᕐᓯᒪᒍᑦ:   ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  17.50/17.50 
ᑲᑎᑦᑐᒋᑦ ᓈᓴᐅᑏᑦ:  70.16/100    ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  7.50/7.50  
(ᐃᓄᐃᓴᓪᓕᒋᐊᙱᑦᑐᑦ)     ᐱᐅᓂᖓ:  24.50/35.00    
       ᑐᓴᕐᕕᖃᕋᓱᐊᕐᓂᖏᑦ:  9.00/15   
       ᑮᓇᐅᔭᖃᕐᑎᑕᐅᓂᖓ:  11.66/25   
 
ᑲᒪᒋᔭᒧᑦ ᓇᐃᓈᕈᑦ:  ᑐᕌᒐᐅᓗᐊᕐᑐᖅ ᑖᑦᓱᒧᖓ ᑲᒪᒋᔭᒧᑦ ᐃᒫᒃ:  1) ᓄᐊᑦᓯᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᑭᒃ 
ᐃᖃᓗᒃᐱᑦᑕᑦ ᐃᒪᕕᒃᒥ ᐱᓂᑰᓐᓂᕐᒪᖔᑕ (ᓲᕐᓗ ᓇᓗᓇᐃᕐᓗᒍ ᑕᓯᖅ ᐱᑕᖃᕐᑐᖅ); 2) ᓄᐊᑦᓯᓗᓂ ᓇᑭᖖᒑᕐᓂᖏᓐᓄᑦ 
ᖃᐅᔨᓴᕋᑦᓴᓂᒃ ᐱᔭᓂᒃ ᖃᐅᔨᓴᕐᓗᒋᑦ ᖃᓄᐃᓪᓗᐊᕐᓂᖏᑦ ᓇᑭᖖᒑᕐᓂᖏᑕ ᐊᔾᔨᒌᙱᓐᓂᖏᑦ ᐃᖃᓗᒃᐲᑦ 
ᒥᑦᑎᒪᑕᓕᐅᑉ ᖃᓂᒋᔭᖓᓂ ᖃᐅᔨᒐᓱᐊᕐᓗᒋᑦ ᐊᖏᓂᕐᓴᒥᒃ ᖃᐅᔨᓴᕐᓂᖅ ᐊᓚᒃᑲᕈᑕᐅᒐᔭᕐᒪᖔᑦ ᐃᑲᔪᕈᑎᓂᒃ 
ᐊᖑᓇᓱᒃᑕᓄᑦ; ᐊᒻᒪᓗ 3) ᖃᐅᔨᒐᓱᐊᕐᓗᒋᑦ ᐱᑕᖃᕐᒪᖔᑦ ᓇᓕᖏᓐᓂᒃ ᓇᑭᖖᒑᕐᓂᖏᑕ ᑭᓪᓕᖏᓐᓂᒃ ᐱᑕᖃᕐᑐᑦ. 
 
ᑲᒪᒋᔭᒧᑦ ᐃᑲᔪᕐᑐᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $10,000 25% 
ᐊᓯᖏᑦ ᐃᑲᔪᕐᑐᑦ $30,000  75% 
ᑲᑎᑦᑐᒋᑦ $40,000 100% 

 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑕ ᕿᒥᒡᕈᒍᑎᖏᑦ:   
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᖁᔭᖓ:  #1 - ᐃᑲᔪᕐᑐᖅ ᐋᕿᓱᕐᑕᐅᓂᖏᓐᓂ, ᐋᕿᒋᐊᕐᑕᐅᓂᖏᓐᓂ ᐅᕝᕙᓘᓐᓃᑦ 
ᐲᕐᑕᐅᓂᖏᓐᓂᒃ ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᙱᑐᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) 
ᐊᑕᐅᓯᕐᓃᖔᕐᑐᑦ ᐅᕝᕙᓘᓐᓃᑦ ᐱᑕᖃᕐᑐᑦ ᐱᑕᖃᕐᓱᒋᔭᐅᑉᐸᑦ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑦ ᐅᕝᕙᓘᓐᓃᑦ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᐸᑦᑕᖏᑦ ᐃᓄᐃᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #1 ᕿᑭᖅᑖᓗᒃᒥ − ᐃᖃᓗᒃᐲᑦ:  ᕿᓂᕐᓗᒋᑦ ᑮᓇᐅᔾᔭᑦᓗᓂ ᐃᖃᓗᓐᓂᐊᕋᑦᓴᑦ 
 
ᑲᒪᒋᔭᐅᑉ ᐋᕿᑦᓯᒪᓂᖓ:  ᑖᓐᓇ ᖃᐅᔨᓴᕐᓂᖅ ᐃᓚᖃᕐᓂᐊᕐᑐᖅ ᐊᐱᖅᓱᓂᕐᓂᒃ ᐃᓐᓇᑐᖃᕐᓂᒃ ᐊᒻᒪᓗ 
ᐃᖃᓗᓐᓂᐊᕐᑎᓂᒃ ᓄᓇᓕᓐᓂ ᒥᑦᑎᒪᑕᓕᒃᒥ ᓄᐊᓪᓗᒋᑦ ᐊᒻᒪᓗ ᑎᑎᕋᕐᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᑕᖃᕈᓐᓇᕐᒪᖔᑦ ᑕᓯᕐᓂ ᐱᕕᑦᓴᓂᒃ ᐃᖃᓗᒃᐱᓐᓂᒃ ᐱᔭᓂᒃ ᐃᒪᕕᒃᒥ, ᖃᓄᑐᐃᓐᓇᖅ ᖃᐅᔨᒪᓂᐅᔪᑦ ᐃᖃᓗᒃᐱᓐᓂᒃ 
ᒥᑦᑎᒪᑕᓕᐅᑉ ᖃᓂᒋᔭᖓᓂ, ᖃᐅᔨᒪᓂᐅᔪᑦ ᓇᒦᒻᒪᖔᑕ ᐊᒻᒪᓗ ᐊᖏᔪᓂᒃ ᓂᕿᑦᓴᓂᒃ ᐃᖃᓗᓐᓂᐊᕐᕕᐅᕙᑦᑐᑦ 
ᒥᑦᑎᒪᑕᓕᒃᒥᐅᓄᑦ, ᐊᒻᒪᓗ ᖃᐅᔨᒪᓂᐅᔪᑦ ᖃᓄᖅ ᐊᑐᐃᓐᓇᖃᕈᓐᓇᓂᕐᓴᐅᒻᒪᖔᑕ ᑕᓯᕐᓂᒃ ᐱᕕᑦᓴᓂᒃ ᐃᖃᓗᒃᐱᓐᓂᒃ 
ᐃᓱᒪᒋᔭᓂᒃ ᐃᑲᔪᕆᐊᖏᑕ ᐃᓱᒪᒋᔭᒧᑦ ᐃᖃᓗᓐᓂᐊᕐᓂᕐᒧᑦ.  ᓄᓇᓕᓐᓂ ᐃᖃᓗᓐᓂᐊᕐᑏᑦ ᐱᓕᒻᒪᓴᕐᑕᐅᓂᐊᕐᒥᔪᑦ 
ᓄᐊᑦᓯᓂᕐᒥᒃ ᐱᑕᖃᕋᔪᑦᑐᓂᒃ ᐆᒪᔫᓂᖏᓐᓄᑦ ᖃᐅᔨᓴᕋᑦᓴᓂᒃ ᐱᔭᒥᓂᒃ (ᑕᑭᓂᖏᑦ, ᐅᖁᒪᐃᓐᓂᖏᑦ, ᓂᕿᖏᑦ 
ᖃᐅᔨᓴᕋᑦᓴᑦ) ᐊᒻᒪᓗ ᑎᑎᕋᕐᕕᖃᕐᓗᑎᒃ ᐱᔭᑦ ᐱᒐᓱᐊᕐᑐᓂ ᓈᓴᐃᒍᑎᓂᒃ.  50 ᓇᑭᖖᒑᕐᒪᖔᑕ ᖃᐅᔨᓴᕋᑦᓴᑦ 
ᓄᐊᑕᐅᓂᐊᕐᑐᑦ ᓄᓇᓕᓐᓂ ᐃᖃᓗᓐᓂᐊᕐᑎᓄᑦ ᐱᔭᒥᓂᒃ ᐃᖃᓗᒃᐱᓐᓂᒃ ᐊᑐᕐᓗᑎᒃ ᕿᓂᕐᓗᓂ ᐊᔪᙱᒍᒻᒥᒃ.  
ᓇᑭᖖᒑᕐᒪᖔᑕ ᖃᐅᔨᓴᖃᑦᓴᑦ ᕿᒥᒡᕈᔭᐅᓂᐊᕐᑐᑦ ᑕᐃᑲᓂ Freshwater Institute. 
 
ᐊᑐᕐᑎᑕᐅᓂᖏᑦ ᖃᐅᔨᔭᑦ:  ᑖᓐᓇ ᑲᒪᒋᔭᖅ ᐱᑕᖃᒃᑲᐃᓂᐊᕐᑐᖅ ᐱᒋᐊᕈᑎᓂᒃ ᑐᓴᕋᑦᓴᓂᒃ ᓇᓗᓇᐃᕐᓯᔪᓂᒃ ᓇᓪᓕᐊᒃ 
ᐱᑕᖃᕈᓐᓇᕐᒪᖔᑦ ᐊᑕᐅᓯᕐᓃᖔᕐᑐᑦ ᐃᑲᔪᕈᓐᓇᕐᒪᖔᑕ ᑕᕆᐅᕐᒥ ᐃᖃᓗᓐᓂᐊᕐᓗᓂ ᒥᑦᑎᒪᑕᓕᐅᑉ ᖃᓂᒋᔭᖓᓂ.  



ᑐᑭᓯᒪᓂᕐᓴᐅᓗᓂ ᐱᑕᖃᕈᓐᓇᕐᑐᓂᒃ ᑕᕐᓯᓂ ᐱᕕᑦᓴᓂᒃ ᐃᑲᔪᕐᓂᐊᕐᑐᑦ ᐃᖃᓗᓐᓂᐊᕐᓂᕐᒧᑦ ᐊᒻᒪᓗ ᖃᓄᑎᒋ 
ᑲᑐᑎᑦᑕᕐᒪᖔᑕ ᐃᒪᕕᒃᒥ, ᓇᓗᓇᐃᔭᕐᓯᒪᓂᕐᓴᓂᒃ ᐊᑕᐅᓯᕐᓃᖔᕐᑐᓂᒃ ᖃᐅᔨᓴᕐᓂᖅ ᐸᕐᓇᑕᐅᔪᖅ ᑕᐃᒪ 
ᐱᕙᓪᓕᐊᔭᐅᒍᓐᓇᕐᒪᑦ ᐱᓕᕆᖃᑎᒋᔭᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ 
ᒥᑭᒋᐊᕐᓂᐊᕐᑏᑦ ᑎᒥᖏᑦ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᐱᒐᓱᐊᕈᑦ ᓇᓗᓇᐃᕐᓯᔪᖅ ᐃᑲᔪᕈᑎᓂᒃ ᑐᑦᓯᕋᕐᓯᒪᒻᒪᑕ ᐅᕙᙵᑦ 
ᒥᑦᑎᒪᑕᓕᒃᒥ ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ ᑭᓯᐊᓂ ᓱᓕ ᐱᓚᐅᙱᑦᑐᑦ.  ᑐᓴᕐᕕᖃᕋᓱᐊᕐᓃᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓂᒃ ᐱᑕᖃᕐᓯᒪᔪᖅ ᐅᖄᓚᐅᑎᒃᑯᑦ ᐊᒻᒪᓗ ᖃᕋᓴᐅᔭᒃᑯᑦ ᑎᑎᖅᑲᑎᒍᑦ 
ᐅᓪᓗᒥᒧᑦ ᐊᒻᒪᓗ ᐱᒐᓱᐊᕈᑦ ᐃᓚᖃᕐᑐᖅ ᐸᕐᓇᒍᑎᓂᒃ ᑕᑯᓐᓇᖃᑎᒌᓪᓗᓂ ᑐᓴᕐᕕᖃᕋᓱᐊᕐᓂᕐᒥᒃ ᑕᒫᓂ ᐊᒻᒪᓗ 
ᐱᔭᕇᕐᑕᐅᑉᐸᑦ ᖃᐅᔨᓴᕐᓂᖅ, ᖃᕋᓴᐅᔭᒃᑯᑦ ᑎᑎᖅᑲᑎᒍᑦ ᐊᒻᒪᓗ ᐅᖄᓚᐅᑎᒃᑯᑦ ᐊᖑᒻᒪᑎᑎᑕᐅᓗᑎᒃ 
ᑕᐃᒪᐃᑦᓴᕆᐊᖃᕐᐸᑦ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᑲᒪᒋᔭᖅ ᐃᒪᐃᒋᐊᖃᕐᑐᖅ:  (1) 
ᑐᓂᓯᒍᑕᐅᓗᓂ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂ ᑎᑭᙱᓐᓂᖓᓂ ᔫᓂ 30, 
2014; ᐅᕝᕙᓘᓐᓃᑦ (2) ᑐᓂᓯᓗᑎᒃ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ 
ᑎᑭᖖᓐᓂᖓᓂ ᔫᓂ 30, 2014 ᐊᒻᒪᓗ ᑐᓂᓯᓗᑎᒃ ᓇᓗᓇᙱᒍᑎᓂᒃ ᑕᒪᓐᓇ ᖃᐅᔨᓴᕐᓂᖅ ᑲᒪᒋᔭᐅᒻᒪᑦ 
“ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; ᐅᕝᕙᓘᓐᓃᑦ (3) ᑐᓂᓯᓗᓂ ᐱᑕᖃᕆᐊᓕᓐᓂᒃ ᑐᓴᕋᑦᓴᓂᒃ ᐊᓚᒃᑲᕐᓗᒍ 
ᑕᒪᓐᓇ “ᐱᑦᓯᐊᕋᓱᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ ᑲᒪᔪᖃᕐᓯᒪᒻᒪᑦ ᑎᑭᙱᓐᓂᖓᓂ ᔫᓂ 30, 2014. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᒃᑕᐅᒋᐊᓖᑦ ᐊᑐᕐᐳᑦ: 
 

1. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐊᓯᖏᓐᓂᒃ ᑮᓇᐅᔭᖃᕐᑎᑦᓯᔪᓂᒃ, ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 
ᑐᑦᓯᕋᐅᒻᒥ, ᐊᖏᕐᑕᐅᒪᓗᑎᒃ.  ᑖᓐᓇ ᓇᓗᓇᐃᕐᑕᐅᒋᐊᓕᒃ ᑎᑎᖅᑲᑎᒍᑦ; ᐊᒻᒪᓗ 

2. ᑮᓇᐅᔭᖃᕐᑎᑕᐅᓂᖏᑦ ᒪᓕᒋᐊᖃᕐᑐᑦ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓃᑦ ᐱᑕᖃᕆᐊᖃᕐᑐᑦ ᓇᓗᓇᐃᕐᑕᑦ 
ᒪᓕᑦᑐᒍ ᐸᐸᑕᓄᑦ ᐊᑐᐊᒐᖅ. 

 
ᑎᑎᕋᕐᑕᖏᑦ ᐆᒪ:  ᑖᓂᑲ ᑯᕆᔅᑐᓪ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
ᑐᓴᕐᕕᐅᒐᓱᐊᕐᑐᖅ:  ᐲᑕ ᑭᑦ, ᐆᒪᔪᕐᓂᒃ ᐊᐅᓚᑦᓯᓂᕐᒧᑦ ᐆᒪᔪᓕᕆᔨ, ᐆᒪᔪᓕᕆᔨᕐᔪᐊᓂ 
 
 
 
 


